
         ᑐᓴᕋᑦᓴᖅ 
 

ᓄᑖᑦ ᑮᓇᐅᔭᐃᑦ, ᐃᖅᑲᓇᐃᔭᖅᑎᑦᓴᐃᑦ ᐸᕐᓇᑕᐅᔪᑦ ᕿᑭᖅᑖᓗᒻᒥ ᐋᓐᓂᐊᕐᕕᐊᓗᐊᓂ 
 

ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 18, 2006) – ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᓕᐅᓇ 
ᐊᒡᓗᒃᑲᖅ ᐅᓪᓗᒥ ᐅᖃᐅᓯᖃᖅᑲᐅᔪᖅ ᐊᓯᔾᔨᖅᑕᐅᒻᒪᕆᓐᓂᐊᕐᓂᖏᓐᓂᒃ ᕿᑭᖅᑖᓗᒻᒥ ᐋᓐᓂᐊᕐᕕᐊᓗᒻᒥ 
ᐱᐅᓯᕚᓪᓕᖅᑕᐅᖁᓪᓗᒋᑦ ᐋᓐᓂᐊᕐᕕᓕᐊᖅᐸᑦᑐᑦ ᐊᑦᑕᓇᖅᑐᒦᑦᑕᐃᓕᑎᑕᐅᒋᐊᖃᕐᓂᖏᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐃᑲᔪᖅᑕᐅᒍᓐᓇᖁᓪᓗᒋᑦ. 
 
“ᐱᓕᕆᕕᕗᑦ ᐊᖏᖅᓯᓯᒪᔪᑦ $2,300,000 ᓄᑖᓂᒃ ᑮᓇᐅᔭᓂᒃ ᐊᒥᓱᕐᖑᕆᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖏᑦ 
ᐊᔾᔨᒌᖏᑦᑐᓄᑦ ᐱᓗᐊᙳᐊᕐᓂᐅᔪᓄᑦ ᐋᓐᓂᐊᕐᕕᐊᓗᒻᒥ,” ᐊᒡᓗᒃᑲᖅ ᐅᖃᖅᓯᒪᔪᖅ. “ᑖᒃᑯᐊ ᐊᓯᔾᔨᖅᑕᐅᒍᑎᖏᑦ 
ᐱᐅᓯᕚᓪᓕᕈᑕᐅᑐᐃᓐᓇᔾᔮᖏᑦᑐᑦ ᐊᑐᐃᓐᓇᐅᑎᑦᓯᒍᓐᓇᓂᑦᑎᓐᓄᑦ ᐱᔨᑦᓯᕋᐅᑎᓂᒃ ᑭᓯᐊᓂᑦᑕᐅᖅ ᐋᓐᓂᐊᕐᕕᐊᓗᒻᒥ 
ᐅᐸᓗᖓᐃᕈᑕᐅᒍᓐᓇᓂᐊᖅᑐᑦ ᐊᖏᓪᓕᒋᐊᕐᓂᐊᖅᑎᓪᓗᒍ ᓴᓇᔭᐅᒌᖅᓯᒪᓕᖅᑲᑦ ᐅᐱᕐᖔᖓᓂ 2007.” 
 
ᓄᑖᑦ ᑮᓇᐅᔭᐃᑦ ᑲᒪᔾᔪᑕᐅᓂᐊᖅᑐᑦ ᐃᓱᒫᓘᑕᐅᓯᒪᔪᓂᒃ ᓯᑕᒪᓂ ᐃᒻᒥᒃᑯᑦ ᕿᒥᕐᕈᔭᐅᓯᒪᓂᖏᓐᓂ. ᓄᑖᖑᓂᖅᐹᖅ 
ᕿᒥᕐᕈᐃᓂᐅᓚᐅᖅᑐᑦ, ᑲᓇᑕᒥ ᑲᑎᒪᔩᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐃᓕᓴᖅᓯᔾᔪᑎᓕᕆᓂᕐᒧᑦ, 
ᖃᐅᔨᓚᐅᕐᖓᑕ ᕿᑭᖅᑖᓘᒻᒥ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᔪᓐᓇᕐᓂᖃᓚᐅᖏᒻᒪᑦ ᐊᐅᓚᑕᐅᒍᓐᓇᕐᓂᖓᓄᑦ 
ᐃᓕᓴᕆᔭᐅᔾᔪᒥᒃ. 
 
“ᐱᓕᕆᔾᔪᑎᑦᓴᕗᑦ ᑐᕌᖓᑎᒋᐊᖃᕋᑦᑎᒍ ᐊᑑᑎᖃᕐᓂᖅᐹᖏᓐᓄᑦ,” ᐊᒡᓗᒃᑲᖅ ᐅᖃᖅᓯᒪᔪᖅ. 
“ᐊᒥᓱᕐᖑᕆᐊᖅᑕᐅᑎᓪᓗᒋᑦ ᐊᐅᓚᔾᔪᑎᓄᑦ ᑮᓇᐅᔭᖏᑦ, ᕿᑭᖅᑖᓗᒻᒥ ᐊᐅᓚᑦᓯᑲᓐᓂᕈᓐᓇᕐᓂᐊᖅᑐᑦ 
ᐱᔨᑦᓯᕋᐅᑎᑦᓯᐊᕙᓐᓂᒃ -- ᓱᓕᔪᕆᔭᐅᑦᓯᐊᕐᓗᑎᒃ ᐋᓐᓂᐊᕐᕕᓕᐊᖅᐸᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ -- 
ᑭᓯᐊᓂ ᒪᓕᑦᓯᐊᕐᓂᖅᓴᐅᓯᒪᓗᑎᒃ ᑲᓇᑕᓕᒫᒥ ᐊᑐᐊᒐᐅᑎᑕᐅᔪᓂᒃ.” 
 
ᐊᑯᓐᓂᖓ ᐊᒌᓯ 2004 ᐊᒻᒪᓗ ᑎᓯᐱᕆ 2005, ᐋᓐᓂᐊᕐᕕᐊᓗᒃ ᐃᓚᐅᖃᑕᐅᓚᐅᖅᑐᑦ ᓯᑕᒪᓄᑦ 
ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᖑᑎᓪᓗᒍ: ᕿᒥᕐᕈᔭᐅᓪᓗᑎᒃ ᐋᓐᓂᐊᕐᕕᓕᐊᖅᑐᑦ ᑕᑯᔭᐅᒋᐊᖅᑐᐸᑦᑐᑦ 
ᐱᔨᑦᓯᕋᐅᑎᖏᑦ, ᐊᐅᓚᑕᐅᓂᖓ ᕿᒥᕐᕈᔭᐅᓂᖓᓄᑦ, ᐊᑦᑕᓇᖅᑐᒦᑦᑕᐃᓕᓂᕐᒧᑦ ᕿᒥᕐᕈᔭᐅᓂᖓᓄᑦ, ᐊᒻᒪᓗ 
ᐊᕕᑦᑐᖅᓯᒪᕕᐅᔪᒥ ᐊᐅᓚᑕᐅᓂᖓ ᐃᓕᓴᕆᔭᐅᔾᔪᑎᖓ ᖃᐅᔨᓴᖅᑕᐅᓂᖓᓄᑦ. ᕿᒥᕐᕈᐃᑎᓪᓗᒋᑦ ᑖᒃᑯᓂᖓ 
ᖃᐅᔨᓚᐅᖅᑐᑦ ᐅᑯᓂᖓ: 
 

 ᐃᖅᑲᓇᐃᔭᖅᑎᖏᑦ ᖃᑦᓯᐅᓂᖏᑦ ᐅᖑᒻᒪᑎᓯᒪᓐᓂᖏᑦᑐᐃᑦ ᐃᑲᔪᖅᐸᑦᑕᖏᑕ ᐊᒥᓱᕐᖑᐸᓪᓕᐊᓂᖏᓐᓄᑦ, 
 ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᑐᐊᖅᑕᐅᒋᐊᓖᑦ ᓄᑖᕐᖑᕆᐊᖅᑕᐅᒋᐊᓖᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ, ᐊᒻᒪᓗ 
 ᑐᓴᕈᑎᓕᕆᓂᕐᒧᑦ ᐊᐅᓚᑦᓯᖃᑦᑕᕐᓂᖏᑦ ᐊᖑᒻᒪᑎᓯᒪᓐᓂᖏᑦᑐᐃᑦ ᐱᓕᕆᐊᖑᒋᐊᓕᓐᓄᑦ. 

 

ᕿᑭᖅᑖᓗᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ ᖃᐅᔨᓴᖅᑕᐅᒃᑲᓐᓂᓛᖅᑐᑦ ᐊᑐᓕᖅᑎᑦᓯᓚᐅᖅᑎᓪᓗᒋᑦ 
ᐊᑐᓕᖁᔨᔾᔪᑎᓕᐊᒥᓂᕐᓂᒃ ᑲᓇᑕᒥ ᑲᑎᒪᔩᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐃᓕᓴᖅᓯᔾᔪᑎᓕᕆᓂᕐᒧᑦ. 
ᐱᓕᕆᐊᖑᕙᓪᓕᐊᓂᐊᖅᑐᑦ ᑕᖅᑮᑦ 18 ᑐᖔᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕈᓐᓇᖅᑐᑎᑦ:  
ᓈᓐᓯ ᑳᒻᐳᓪ 
ᑐᑭᒧᐊᖅᑎᑦᑎᔨ ᑐᓴᕋᑦᓴᓕᕆᔨᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(867) 975-5714  
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


